Vendim nr. 55 daté 07.11.2023
(V-55/23)

Gjykata Kushtetuese e Republikés sé Shqipérisé, e pérbéré nga: Holta Zacaj, Kryetare,

Marsida Xhaferllari, Fiona Papajorgji, Elsa Toska, Sonila Bejtja, Sandér Beci, Genti Ibrahimi,

Marjana Semini, Ilir Toska, anétaré, me sekretare Belma Lleshi, né datén 07.11.2023 mori né

shqyrtim né seancé plenare mbi bazé té dokumenteve c¢éshtjen nr. 4 (E) 2023 té Regjistrit

Themeltar, gé u pérket:

KERKUES:

ESAT COJI

SUBJEKTE TE INTERESUARA:

OBJEKTI:

BAZA LIGJORE:

DREJTORIA E PERGJITHSHME E SHERBIMEVE TE
TRANSPORTIT RRUGOR,

DREJTORIA RAJONALE E SHERBIMEVE TE
TRANSPORTIT RRUGOR ELBASAN

Shfuqgizimi i vendimit nr. 00-2022-2649, daté 03.11.2022 té
Kolegjit Administrativ té Gjykatés sé Larté, si i papajtueshém
me Kushtetutén e Republikés sé Shqipérisé.

Dérgimi i ¢éshtjes pér shgyrtim né Kolegjin Administrativ té

Gjykatés sé Larté.

Nenet 4, 17, pika 2, 18, pika 1, 33, pika 1, 41, pikat 1 dhe 2, 42,
131, pika 1, shkronja “f”, 134, pika 1, shkronja “i” dhe 142, pika
1, té Kushtetutés sé Republikés sé Shqipérisé (Kushtetuta); nenet
6 dhe 13 té Konventés Evropiane pér té Drejtat e Njeriut
(KEDNJ) dhe Protokolli nr. 1 i saj; neni 27 i ligjit nr. 8577, daté
10.02.2000 “Pér organizimin dhe funksionimin e Gjykatés



Kushtetuese té Republikés sé Shqipérisé”, té ndryshuar (ligji nr.
8577/2000).

GJYKATA KUSHTETUESE,
pasi dégjoi relatorin e ¢éshtjes Ilir Toska, mori né shqyrtim parashtrimet me shkrim té
kérkuesit, i cili ka kérkuar pranimin e kérkesés, prapésimet me shkrim té subjekteve té interesuara,
Drejtorisé sé Pérgjithshme té Shérbimeve té Transportit Rrugor (DPSHTRR) dhe Drejtorisé
Rajonale té Shérbimeve té Transportit Rrugor (DRSHTRR), Elbasan, té cilat kané kérkuar rrézimin

e kérkesés, si dhe diskutoi ¢éshtjen né térési,

VEREN:
I
Rrethanat e ¢éshtjes

1. Me urdhrin e datés 31.07.2006 té drejtorit té Pérgjithshém t€ DPSHTRR-sé, kérkuesi
Esat Coji éshté eméruar inspektor né Sektorin e Kontrollit té Transportit Rrugor prané DRSHTRR-
sé, Elbasan. Marrédhéniet e punés mes paléve jané formalizuar me kontratén e punés té datés
18.11.2009, me kohézgjatje té pacaktuar.

2. Né datén 21.11.2013, bazuar né nenin 144 té Kodit t& Punés, kérkuesi éshté njoftuar
nga punédhénési pér t’u paraqitur né datén 26.11.2013, pér té filluar bisedimet pér ndérprerjen e
marrédhénieve té punés. Pas takimit t€ zhvilluar mes paléve né kété daté, kérkuesit i éshté
komunikuar vendimi i DPSHTRR-sé nr. 188, daté 02.12.2013, pér ndérprerjen e marrédhénieve té
punés pér shkak té riorganizimit té drejtorisé, me géllim rritjen e performancés sé institucionit
(vendimi nr. 188/2013). Sipas kétij vendimi, marrédhéniet financiare té kérkuesit do té
ndérpriteshin né datén 03.03.2014, ndérsa periudha 02.12.2013 - 03.03.2014 pérbénte afatin e
njoftimit sipas nenit 143 té Kodit té€ Punés. Po me kété vendim, kérkuesit i &shté njohur e drejta e
pérfitimit t& shpérblimit pér vjetérsi né puné sipas nenit 145 té kétij kodi, si dhe e drejta e pérfitimit
té pagave pér lejet vjetore té pakryera pér vitet 2013 dhe 2014.

3. Pas vendimit nr. 188/2013, kérkuesit i &shté dhéné leja vjetore takuese pér vitin 2014
(4 dité), pér periudhén 26.02.2014 - 03.03.2014, dhe né momentin e ndérprerjes sé marrédhénies

Sé punés, 1 éshté paguar edhe shpérblimi pér vjetérsi né puné, i llogaritur mbi pagén bruto mujore
prej 56.000 lekésh.

4. Né datén 17.04.2014 kérkuesi ka paraqitur kérkesépadi kundrejt DPSHTRR-sé dhe
DRSHTRR-sé, Elbasan, me objekt kthimin né vendin e méparshém té punés, né pozicionin e
inspektorit, si pasojé e pavlefshmérisé sé zgjidhjes sé marrédhénieve té punés sipas vendimit nr.
188/2013, si dhe pagimin e pagés pér kohén e géndrimit pa puné padrejtésisht deri né ekzekutimin
e vendimit té gjykatés.

5. Gjykata Administrative e Shkallés sé Paré Durrés, me vendimin nr. 690, daté
22.05.2014, ka rrézuar padiné si té pabazuar né ligj dhe prova. Kundér kétij vendimi kérkuesi ka
paragitur ankim né gjykatén e apelit.

6. Gjykata Administrative e Apelit, né dhomén e késhillimit, me vendimin nr. 676, daté
25.03.2016, ka ndryshuar vendimin e gjykatés sé shkallés sé paré dhe ka pranuar pjesérisht padinég,
duke vendosur detyrimin e té paditurit, DPSHTRR-s&, t&€ démshpérblejé paditésin (kérkuesin) me
12 paga mujore pér zgjidhje t& menjéhershme dhe té pajustifikuar té kontratés sé punés (sipas nenit
155, pika 3, té Kodit té Punés), si dhe me pagesén gé i korrespondon periudhés sé pushimeve
vjetore té kryera brenda periudhés 02.12.2013 - 03.03.2014, ndérsa ka rrézuar padiné pér kérkimet
e tjera. Kundér kétij vendimi té paditurit né proces kané ushtruar rekurs.

7. Kolegji Administrativ i Gjykatés sé Larté, né dhomén e késhillimit, me vendimin nr.
00-2022-2649, daté 03.11.2022, ka vendosur prishjen e vendimit té gjykatés sé apelit dhe Iénien
né fuqi té vendimit té gjykatés sé shkallés sé paré.

8. N&é datén 23.02.2023 kérkuesi ka paragitur ankim kushtetues individual né Gjykatén
Kushtetuese (Gjykata) pér shfugizimin e vendimit té Gjykatés sé Larté dhe dérgimin e ¢éshtjes pér
shqyrtim po né até gjykaté. Né datén 11.05.2023 Kolegji i Gjykatés, bazuar né nenin 31 té ligjit
nr. 8577/2000, ka vendosur kalimin e kérkesés pér shqyrtim paraprak né Mbledhjen e Gjyqtaréve,
e cila, me vendimin e datés 17.05.2023, bazuar né nenin 21, pika 1, té ligjit nr. 8577/2000, ka

vendosur kalimin e ¢éshtjes pér shqyrtim né seancé plenare mbi bazé té& dokumenteve.

Pretendimet né Gjykatén Kushtetuese

9. Kérkuesi, né ményré té pérmbledhur, ka parashtruar se Gjykata e Larté i ka cenuar:

9.1. Té drejtén pér proces té rregullt ligjor, té garantuar nga neni 42 i Kushtetutés, né

drejtim té:

9.1.1. Parimit té sigurisé juridike té lidhur me té drejtén pér t'u mbrojtur, pasi ajo gjykaté
ka véné né diskutim kryesisht ¢éshtjen e ligjit té zbatueshém, pér té cilén pala e
paditur nuk ka pasur ndonjé pretendim gjaté procesit gjygésor, por edhe né rekursin
e paragitur, duke kérkuar qé mosmarréveshja té zgjidhej sipas dispozitave té Kodit
té Punés, ndérkohé qé kérkuesi nuk ka paragitur rekurs, duke u pajtuar me vendimin
e gjykatés sé apelit. Gjykata e Larté ka véné né diskutim, kryesisht, edhe ¢éshtjen e
kufijve té shqyrtimit nga gjykata e apelit, e cila nuk éshté ngritur né rekurs. Duke
véné né diskutim céshtje gé nuk jané ngritur né rekursin e palés sé paditur, té cilat
kané réné né dekadencé, Gjykata e Larté nuk i ka dhéné mundésiné kérkuesit té
mbrohej, duke paraqgitur parashtrimet e tij pér kéto ¢éshtje té ligjit pérpara seancés
sé shqyrtimit té rekursit, sikurse kérkon neni 473/a i Kodit té Procedurés Civile
(KPC).

9.1.2. Parimit té sigurisé juridike né drejtim té gjésé sé gjykuar, pasi ajo gjykaté ka marré
né shqyrtim ¢éshtjen né njé kohé kur vendimi i formés sé preré i gjykatés sé apelit
ishte ekzekutuar. Duke vepruar né kété ményré, ajo nuk ka mbajtur né konsideraté
praktikén e konsoliduar té Kolegjit Administrativ lidhur me hegjet doré nga rekurset
dhe mospranimin e tyre kur ato jané ushtruar nga institucionet shtetérore, né cilésiné
e paléve té paditura, referuar udhézimit nr. 1, daté 26.05.2022 té Késhillit té
Ministrave “Pér pércaktimin e rregullave pér heqjen doré€ nga rekurset e depozituara
nga administrata shtetérore nén pérgjegjésiné e Késhillit té Ministrave, té
pashqyrtuara nga Gjykata e Larté, pér disa céshtje me natyré civile dhe
administrative” (udhézimi nr. 1/2022).

9.1.3. Parimit té barazisé sé arméve dhe kontradiktoritetit, pasi kérkuesit nuk i éshté
krijuar mundésia té dégjohej pér céshtjet e véna né diskutim kryesisht, té cilat nuk
ishin ngritur né rekursin e palés sé paditur. Gjykata e Larté, né kundérshtim me nenet
58 dhe 63, shkronjat “a” dhe “dh”, t&€ ligjit nr. 49/2012 “Pé&r gjykatat administrative

dhe gjykimin e mosmarréveshjeve administrative”, té ndryshuar (ligji nr. 49/2012),
nuk e ka shqyrtuar ¢éshtjen mbi bazén e shkageve té rekursit, por i ka tejkaluar ato.

9.1.4. Standardit té arsyetimit, pasi vendimi i Gjykatés sé Larté nuk ka né pérmbajtje njé

analizé juridiko-ligjore dhe i mungon térésisht arsyetimi, si dhe éshté kontradiktor.
Né vendim pranohet se gjykata administrative ka detyrimin té verifikojé ligjin gé
rregullon marrédhénien e punés, por jo rregullimin e pasojave nga mosrespektimi i
zgjidhjes sé késaj marrédhénieje, cka bie né kundérshtim edhe me nenin 17, pika 2,
té ligjit nr. 49/2012, si dhe me praktikén e Kolegjeve té Bashkuara té Gjykatés sé
Larté.

9.2. Parimin e barazisé pérpara ligjit, té garantuar nga neni 18 i Kushtetutés, pasi kérkuesi
gjendet né kushte pabarazie me shtetasit e tjeré, pér té cilét éshté vendosur mospranimi
i rekursit sipas udhézimit nr. 1/2022, duke u penalizuar né kété ményré nga
mosveprimi i subjekteve té interesuara, té cilat jané sjellé né ményré indiferente dhe
me standard té dyfishté, ndérsa Gjykata e Larté nuk ka mbajtur géndrim ndaj tyre,
duke i favorizuar ato.

9.3. Té drejtén e pronés private, té garantuar nga neni 41 i Kushtetutés, pasi mohimi i
ekzekutimit té vendimit té formés sé preré i ka sjellé mohimin e vlerave financiare té
pagés gé duhej té pérfitonte pér shkak té largimit té padrejté nga detyra.

10. Subjektet e interesuara, DPSHTRR-ja dhe DRSHTRR-ja, Elbasan, kané paraqitur té

njéjtat argumente dhe, né ményré té pérmbledhur, kané prapésuar:

10.1. Pretendimi i kérkuesit pér cenimin e sé drejtés pér proces té rregullt ligjor né drejtim
té parimit té sigurisé juridike, parimit té barazisé sé arméve dhe standardit té
arsyetimit té vendimit, éshté i pabazuar. Shqyrtimi i rekursit né Gjykatén e Larté nuk
kushtézohet nga ekzekutimi ose jo i vendimit té gjykatés sé apelit, ndérsa zhvillimi i
gjykimit né dhomén e késhillimit éshté e drejté e asaj gjykate, né zbatim té nenit 61
té ligjit nr. 49/2012. Po késhtu, vendimi i kundérshtuar éshté logjik, i garté né
pérmbajtje dhe pérmbush kriteret pér arsyetimin e tij, duke mos |éné hapésira pér
keginterpretime ose paqartési. Pér mé tepér, pretendimet e kérkuesit kané té béjné me

ményrén e interpretimit dhe té zbatimit té ligjit, dhe nuk rezulton gé atij t’i jeté cenuar

ndonjé e drejté kushtetuese, ndérsa géndrimi i Gjykatés sé Larté éshté né pérputhje
me tagrat e saj ligjore.

10.2. Kérkuesi nuk gjendet né kushtet e pabarazisé me shtetasit e tjeré pér té cilét éshté
vendosur mospranimi i rekursit, pér shkak té zbatimit té udhézimit nr. 1/2022, i cili
éshté njé hap procedural i ndérmarré nga Ministria e Drejtésisé. Pér rrjedhojé, nuk

éshté cenuar as parimi i barazisé pérpara ligjit.

i
Vlerésimi i Gjykatés Kushtetuese
A. Pér legjitimimin e kérkuesit

11. Céshtja e legjitimimit (locus standi) éshté vlerésuar nga Gjykata si njé ndér aspektet
kryesore gé lidhet me nisjen e njé procesi kushtetues. Sipas neneve 131, pika 1, shkronja “f”, 134,
pikat 1, shkronja “i” dhe 2, t€ Kushtetutés, si dhe nenit 71 té ligjit nr. 8577/2000, ¢do individ,
person fizik ose juridik, subjekt i sé drejtés private dhe publike, mund té véré né lévizje Gjykatén
pér gjykimin pérfundimtar té ankesave kundér ¢cdo akti té pushtetit publik ose vendimi gjygésor
gé cenon té drejtat dhe lirité themelore té garantuara né Kushtetuté. Ankimi kushtetues individual,
né cdo rast, duhet té plotésojé kriteret e nenit 71/a té ligjit nr. 8577/2000, gé lidhen me shterimin
e mjeteve juridike efektive, afatin e paraqgitjes sé kérkesés, pasojat negative té pésuara né ményré
té drejtpérdrejté e reale dhe mundésiné pér rivendosjen e sé drejtés sé shkelur.

12. Né kété kéndvéshtrim, kérkuesi, si individ, legjitimohet ratione personae, né kuptim té

31
1

shkronjés “f t€ pikés 1 t€ nenit 131 dhe shkronjés “i” t€ pikés 1 t€ nenit 134 t&€ Kushtetutés, pasi
éshté palé né céshtjen objekt té ankimit kushtetues individual, pér rrjedhojé ka interes té
drejtpérdrejté pér vénien né lévizje té kétij gjykimi.

13. Né lidhje me kriterin e shterimit té mjeteve juridike efektive, né kuptim té nenit 131,
pika 1, shkronja “f”, t€ Kushtetutés, Gjykata véren se kérkuesi i €shté drejtuar asaj me ankim
kushtetues individual, duke ngritur pretendime pér procesin gjyqgésor té zhvilluar né Gjykatén e
Larté, gé ka pérmbyllur né themel gjykimin e padisé sé tij qé lidhet me marrédhéniet e punés, pér
té cilin nuk ka mjet tjetér juridik né dispozicion pér mbrojtjen e té drejtave té tij kushtetuese pérveg

ankimit kushtetues individual.

14. Kérkuesi legjitimohet edhe ratione temporis, né kuptim té pérmbajtjes sé nenit 71/a,
pika 1, shkronja “b”, té ligjit nr. 8577/2000, pasi vendimi mé i fundit n€ koh€ i kundérshtuar, ai i
Gjykatés sé Larté, mban datén 03.11.2022, ndérsa kérkesa éshté paragitur né kété Gjykaté né datén
23.02.2023, pra brenda afatit ligjor 4-mujor.

15. Pér sa i takon legjitimimit ratione materiae, Gjykata konstaton se kérkuesi ka
pretenduar, né drejtim té sé drejtés pér proces té rregullt, té garantuar nga neni 42 i Kushtetutés,
cenimin e parimit té siguris€ juridike té lidhur me té drejtén pér t’u mbrojtur, ashtu edhe né drejtim
té gjésé sé gjykuar, cenimin e parimit té barazisé sé arméve dhe té kontradiktoritetit dhe té
standardit té arsyetimit té vendimit, si dhe cenimin e parimit té barazisé pérpara ligjit dhe té sé
drejtés sé pronés private, té garantuara respektivisht nga nenet 18 dhe 41 té Kushtetutés.

16. Pretendimin pér cenimin e parimit té sigurisé juridike né drejtim té gjésé sé gjykuar,
kérkuesi e ka mbéshtetur né argumentin se Gjykata e Larté ka marré né shqyrtim njé vendim qé
ishte ekzekutuar tashmé, duke iu referuar vendimit té Gjykatés Administrative té Apelit, i cili né
dispozitivin e tij pércaktonte se ishte titull ekzekutiv i ekzekutueshém nga shérbimi pérmbarimor
gjyqésor. Mbi té njéjtin argument kérkuesi ka pretenduar edhe cenimin e sé drejtés sé pronés
private. Nga ana tjetér, pér kété pretendim, subjektet e interesuara kané prapésuar se kérkuesi nuk
ka shpjeguar né ményré té qarté dhe nuk ka provuar se si éshté cenuar parimi i sigurisé juridike,
né kushtet kur shqyrtimi i rekursit né Gjykatén e Larté nuk kushtézohet nga ekzekutimi ose jo i
vendimit té gjykatés sé apelit.

17. Né rastin e vendimeve gjygésore té formés sé preré, Gjykata ka pohuar se siguria
juridike nénkupton se kur gjykata ka vendosur pérfundimisht pér njé céshtje, vendimi i saj nuk
duhet té vihet né dyshim (shih vendimet nr. 10, daté 13.02.2017; nr. 23, daté 08.06.2007 té
Gjykatés Kushtetuese) dhe se njé vendim pérfundimtar i formés sé preré éshté gjé e gjykuar kur
zgjidh mosmarréveshjen midis paléve né ményré pérfundimtare (shih vendimin nr. 12, daté
17.03.2014 té Gjykatés Kushtetuese). Né kété kontekst, né rastin konkret, Gjykata véren se
vendimi i Gjykatés Administrative t€ Apelit, pér sa ajo ka disponuar pér detyrimin e palés sé
paditur pér pagimin e njé shpérblimi né favor té kérkuesit, pér shkak té ndérprerjes sé
marrédhénieve té punés dhe ekzekutimin e tij si titull ekzekutiv nga shérbimi pérmbarimor
gjyqésor, éshté i formés sé preré né kuptim té fuqisé ekzekutive (pér sa kohé nuk ka njé vendim té
Gjykatés sé Larté pér pezullimin e ekzekutimit té tij). Pavarésisht késaj, ai nuk pérbén njé vendim

pérfundimtar me fuqiné e gjésé sé gjykuar (res judicata), pér sa i pérket zgjidhjes né themel té
mosmarréveshjes mes paléve, pér sa kohé gé palét kané pérdorur mjetet e zakonshme té ankimit
(pala e paditur ka paragitur rekurs), duke e béré né kété ményré Gjykatén e Larté kompetente pér
té shgyrtuar ¢éshtjen dhe pér té vendosur pérfundimisht né lidhje me té. Pér rrjedhojé, argumenti i
parashtruar nga kérkuesi nuk mund té shérbejé si argument kushtetues né funksion té pretendimit
pér cenimin e parimit té sigurisé juridike.

18. Lidhur me pretendimin pér cenimin e parimit té barazisé pérpara ligjit, t€ garantuar
nga neni 18 i Kushtetutés, kérkuesi ka argumentuar se, né ndryshim nga shtetasit e tjeré, té cilét
kané pérfituar nga zbatimi i udhézimit nr. 1/2022, kur institucionet e administratés shtetérore kané
hequr doré nga rekurset e tyre, né rastin e tij palét e paditura nuk kané vepruar né té njéjtén ményré,
duke u sjellé né ményré indiferente dhe duke e penalizuar até. Ato kané vepruar me standard té
dyfishté né trajtimin e ¢éshtjeve té marrédhénieve té punés né ato raste kur vendimi i rekursuar
ishte ekzekutuar prej vitesh dhe né kundérshtim me praktikén e konsoliduar té Kolegjit
Administrativ lidhur me hegjet doré nga rekurset dne mospranimin e tyre kur ato jané ushtruar nga
institucionet shtetérore, referuar atij udhézimi. Ndérkohé, pér kété pretendim, subjektet e
interesuara kané prapésuar se kérkuesi nuk gjendet né kushtet e pabarazisé me shtetasit e tjeré té
ciléve u éshté vendosur mospranimi i rekursit pér shkak té zbatimit té udhézimit nr. 1/2022, i cili
éshté njé hap procedural i ndérmarré nga Ministria e Drejtésiseé.

19. Gjykata véren se ky pretendim i kérkuesit, né thelb, lidhet me parimin e disponibilitetit
né gjykim, sipas té cilit gjykata nuk procedon veté dhe nuk merr né shqyrtim njé mosmarréveshje
nése kété nuk e kérkon i interesuari. Dispozitat procedurale civile, té cilat jané té aplikueshme edhe
pér gjykimin e mosmarréveshjeve administrative (neni 1, pika 2, i ligjit nr. 49/2012), parashikojné
se vetém palét mund té véné né lévizje gjykatén pér fillimin e njé procesi gjygésor, pérvecse kur
ligji parashikon ndryshe (neni 2 i KPC-sé) dhe se gjykata qé gjykon mosmarréveshjen duhet té
shprehet mbi gjithcka gé kérkohet dhe vetém pér até gé kérkohet (neni 6 i KPC-sé&). Né kontekst
té rrethanave té rastit né shqyrtim dhe argumentit té parashtruar nga kérkuesi, Gjykata konstaton
se Gjykata e Larté éshté véné né Iévizje mbi bazén e rekursit té ushtruar nga pala e paditur, e cila
nuk rezulton té keté shprehur ose paraqgitur ndonjé kérkesé pér hegjen doré prej tij.

20. Gjykata véren se udhézimi nr. 1/2022 ka pércaktuar rregullat pér hegjen doré nga

rekurset e paragitura pérpara hyrjes né fuqi té tij, nga administrata shtetérore, nén pérgjegjésiné e

Késhillit t&é Ministrave, kundér vendimeve té gjykatave té apelit dhe Gjykatés Administrative té
Apelit, pér ¢céshtjet me natyré civile dhe administrative me objekt té pércaktuar shprehimisht, ndér
to edhe pér zgjidhjen e mosmarréveshjeve gé lindin nga marrédhéniet e punés, né té cilat
administrata shtetérore, nén pérgjegjésiné e Keéshillit t¢ Ministrave, shfaget né cilésiné e
punédhénésit, né rastet kur: (i) gjykata e apelit ose Gjykata Administrative e Apelit ka vendosur
I&nien né fugi ose ndryshimin e vendimit té gjykatés sé shkallés sé paré gé ka vendosur pranimin
e padisé dhe pérmbushjen e detyrimit nga institucioni, né vleré mé té vogél se dyzetfishi i pagés
minimale, né shkallé vendi (pika 1, shkronja “a”); (ii) dhe Gjykata e Larté, deri né momentin e
hyrjes né fugi té udhézimit, nuk ka vendosur pezullimin e ekzekutimit té vendimit té& formés sé
preré (pika 5). Pér zbatimin e udhé&zimit jané ngarkuar institucionet e administratés shtetérore dhe
shogérité tregtare me mbi 50% kapital shtetéror, aksionet ose kuotat e té cilave zotérohen nga
institucionet e administratés shtetérore, nén pérgjegjésiné e Késhillit t&¢ Ministrave (pika 7).

21. Nga sa mé lart, né rastin né shqyrtim, pérgjegjésia pér zbatimin e udhézimit nr. 1/2022,
pra pér sa i pérket hegjes doré nga rekursi nése plotésohen kérkesat e tij, i pérket palés sé paditur
(punédhénésit). Edhe pse éshté e pagarté nése kjo e fundit ka verifikuar zbatueshmériné e kétij
udhézimi né rastin e kérkuesit, pérderisa éshté fakt gé ajo nuk ka hequr doré nga rekursi né kuptim
té dispozitave té mésipérme procedurale, Gjykata e Larté nuk mund té vlerésonte kryesisht
zbatueshmériné e njé akti té tillé nénligjor ose té ndryshonte vullnetin e palés gé e ka véné até né
lévizje. Né kété kuptim, né kushtet kur hegja doré nga rekursi ishte né disponibilitetin e palés sé
paditur, Gjykata e Larté nuk mund té vendoste ultra petita pér mosshqyrtimin (mospranimin) e tij.
Pér rrjedhojé, Gjykata vleréson se kérkuesi nuk ka arritur té provojé, né aspektin kushtetues, se si
géndrimi i asaj gjykate ka cenuar parimin e barazisé pérpara ligjit.

22. Pér sa i takon sé drejtés pér proces té rregullt ligjor, sipas kérkuesit, Gjykata e Larté i
ka shkelur té drejtén pér t’u mbrojtur, pasi ajo nuk e ka dégjuar paraprakisht até, né rrethanat kur
ka shgyrtuar né dhomén e késhillimit, me nismén e saj, ¢éshtje té ligjit gé nuk ishin ngritur né
rekursin e palés sé paditur. Po késhtu, Gjykata e Larté ka tejkaluar kufijté e gjykimit, té pércaktuar
né nenet 58 dhe 63, shkronjat “a” dhe “dh”, t€ ligjit nr. 49/2012, sepse nuk e ka gjykuar ¢éshtjen
mbi bazén e shkageve té rekursit, té cilat lidheshin vetém me zbatimin e dispozitave té Kodit té
Punés, duke mos pasur njé analizé juridiko-ligjore dhe né mungesé térésore té arsyetimit né kété

aspekt. Pér pasojé, sipas kérkuesit, ajo ka cenuar edhe parimin e barazisé sé arméve dhe té

kontradiktoritetit, si dhe standardin e arsyetimit. Duke pasur parasysh thelbin e kétyre
pretendimeve, Gjykata ¢mon t'i analizojé ato né kéndvéshtrim té sé drejtés pér tu gjykuar nga njé
gjykaté e caktuar me ligj dhe s¢ drejtés pér t’u mbrojtur ¢ dégjuar, t€ lidhura me standardin e
arsyetimit té vendimit gjygésor, té cilat, duke gené me natyré kushtetuese do té shqyrtohen né

vijim pér bazueshmériné e tyre né themel.

B. Pér themelin e pretendimeve

B.1. Pér cenimin e sé drejtés pér t 'u gjykuar nga njé gjykaté e caktuar me ligj dhe sé drejtés

pér t'u mbrojtur e dégjuar té lidhur me standardin e arsyetimit té vendimit gjyqésor

23. Kérkuesi ka pretenduar se Gjykata e Larté ka tejkaluar kufijté e gjykimit, té pércaktuar
né nenet 58 dhe 63, shkronjat “a” dhe “dh”, té ligjit nr. 49/2012, sepse nuk e ka shqyrtuar ¢éshtjen
mbi bazén e shkageve té rekursit té palés sé paditur, i cili nuk pérmbante asnjé shkak ligjor pér
cenimin e vendimit té gjykatés sé apelit. Gjykata e Larté ka véné né diskutim, kryesisht, ¢éshtjen
e ligjit té zbatueshém, pér té cilén pala e paditur nuk ka pasur ndonjé pretendim as gjaté procesit
gjyqésor, si dhe ¢éshtjen e kufijve té shqyrtimit nga gjykata e apelit, e cila, gjithashtu, nuk éshté
ngritur né rekurs. Duke véné né diskutim céshtje gqé nuk jané ngritur né rekurs dhe qé, pér kété
shkak, kané réné né dekadencé, Gjykata e Larté nuk i ka dhéné mundésiné kérkuesit t¢ mbrohej
duke paraqitur parashtrimet e tij pér kéto ¢éshtje pérpara seancés sé shqyrtimit té rekursit, sikurse
kérkon neni 473/a i KPC-sé. Pér mé tepér, interpretimi i béré nga Gjykata e Larté pér kéto ¢éshtje
bie ndesh me nenin 17, pika 2, té ligjit nr. 49/2012, por edhe me praktikén gjyqgésore sipas vendimit
unifikues nr. 3/2012, pér sa i pérket shkakut té padisé dhe zgjidhjes sé mosmarréveshjes konform
shkakut gé rezulton nga shqyrtimi né térési i saj dhe sé drejtés qé paditési kérkon té mbrojé pérmes
padiseé.

24. Po késhtu, sipas kérkuesit, vendimi i Gjykatés sé Larté éshté kontradiktor. Ajo shprehet
se Kodi i Punés ka parashikuar garté dhe konkretisht se cilat jané pasojat konkrete g&¢ mund té
kérkohen me padi né gjykaté né rastin e zgjidhjes pa shkage té arsyeshme ose né ményré té
menjéhershme e té pajustifikuar té kontratés sé punés dhe, mbi kété bazé paditési punémarrés duhet
té identifikojé né padi pasojat e kérkuara nga zgjidhja e kontratés. Mé tej, ajo shprehet se éshté
detyré funksionale e gjykatés administrative té identifikojé sakté ligjin gé rregullon marrédhénien

e punésimit né administratén publike dhe té pércaktojé se mosmarréveshja e lindur rregullohet

sipas dispozitave t€ Kodit t€ Punés né raport me ligjin nr. 152/2013 “Pér népunésin civil”, t&
ndryshuar, por shpérblimi i pércaktuar sipas neneve 141, 143, 144, 145 153 e né vijim té Kodit té
Punés duhet té njihet vetém mbi kérkimin e punémarrésit. Pra, Gjykata e Larté pranon se gjykata
administrative ka detyrimin té verifikojé ligjin gqé rregullon marrédhénien e punésimit, por jo
zgjidhjen e pasojave nga mosrespektimi i zgjidhjes sé marrédhénieve té punés, cka, pér mé tepér,
bie né kundérshtim me nenin 17, pika 2, té ligjit nr. 49/2012 dhe jurisprudencén e Kolegjeve té
Bashkuara té Gjykatés sé Larté.

25. Subjektet e interesuara kané prapésuar se vendimi i Gjykatés sé Larté éshté i drejté dhe
I bazuar dhe se nuk evidentohet shkelja e ndonjé prej elementeve té sé drejtés pér proces té rregullt
ligjor né drejtim té sigurisé juridike, kontradiktoritetit dhe standardit t& arsyetimit. Sipas tyre,
kérkuesi nuk ka shpjeguar né ményré té garté dhe nuk ka provuar se ku éshté cenuar parimi i
sigurisé juridike, ndérsa zhvillimi i gjykimit né dhomén e késhillimit éshté e drejté e asaj gjykate,
né zbatim té nenit 61 té ligjit nr. 49/2012. Po késhtu, vendimi i kundérshtuar éshté logjik, i garté
né pérmbajtje dhe pérmbush kriteret pér arsyetimin e tij, duke mos |éné hapésira pér
keginterpretime ose paqartési. Pretendimet e kérkuesit kané té béjné me ményrén e interpretimit
dhe té zbatimit té ligjit dhe géndrimi i Gjykatés sé Larté éshté né pérputhje me tagrat e saj ligjore.

26. E drejta pér t’u gjykuar nga njé gjykaté e caktuar me ligj, si element i procesit té rregullt
ligjor, sipas nenit 42 té Kushtetutés dhe nenit 6 t¢ KEDNJ-sé, né sensin material karakterizohet
nga funksioni i saj gjyqgésor, qé ka té béjé me zgjidhjen e ¢éshtjeve nga organe té ngarkuara me
ligj pér té dhéné drejtési. Pérvec kétij kushti, kéto organe duhet té shqyrtojné dhe té vendosin pér
céshtje gé jané né kompetence té tyre gjaté njé procesi té zhvilluar pér njé proceduré ligjérisht té
pércaktuar dhe né pajtim me rendin juridik. E drejta e ¢do pale pér t’u dégjuar né seancé pérpara
njé gjykate kompetente dhe té caktuar me ligj nénkupton qé gjykata té keté juridiksion pér té
gjykuar ¢é€shtjen dhe qé kompetenca pér té vendosur pér té t’i jet€ njohur népérmjet ligjit (shih
vendimet nr. 7, daté 23.02.2021; nr. 27, daté 24.06.2013; nr. 22, daté 22.07.2009 té Gjykatés
Kushtetuese).

27. E drejta e mbrojtjes dhe ajo pér t’u dégjuar, si elemente, gjithashtu t&€ sé drejtés pér
proces té rregullt ligjor, né unitet edhe me té drejta té tjera, kané pér géllim garantimin e njé procesi
gjyqésor, ku individit i krijohen mundésité gé, pérpara marrjes sé vendimit gjygésor, té dégjohet

realisht pér thelbin e ¢éshtjes. Népérmjet pjes€marrjes dhe krijimit t€ kushteve pér t’u dégjuar,

Vendim i Gjykatés Kushtetuese Fage 11
Kérkues: Esat Coji



individéve u krijohen mundési té barabarta pér deklarimet e tyre, pér parashtrimin e fakteve,
provave e vlerésimeve ligjore (shih vendimet nr. 18, daté 04.04.2023; nr. 7, daté 12.03.2010; nr.
12, daté 06.06.2005 té Gjykatés Kushtetuese). Né kété drejtim, Gjykata ka véné dukje se kur
Gjykata e Larté merr né shqyrtim céshtje ligjore gé nuk jané paragitur si shkage né rekurs, duke i
verifikuar ato me nismén e saj, ajo duhet qé paraprakisht t’u japé mundési paléve ndérgjygése té
paragesin mendimet e tyre, me qéllim garantimin e sé drejtés pér t’u mbrojtur efektivisht lidhur
me to dhe disponimin e njé vendimi gjyqésor, gé u jep pérgjigje pérfundimtare pretendimeve té
tyre (shih vendimet nr. 13, daté 21.03.2023; nr. 7, daté 21.02.2023; nr. 40, daté 22.12.2022 té
Gjykatés Kushtetuese).

28. Nga ana tjetér, e drejta pér proces té rregullt ligjor pérfshin edhe té drejtén pér té pasur
njé vendim gjyqgésor té arsyetuar, gé i garantohet individit nga nenet 42 dhe 142, pika 1, té
Kushtetutés. Gjykata ka theksuar se arsyetimi i vendimeve éshté element thelbésor i njé vendimi
té drejté dhe se funksioni i njé vendimi t€ arsyetuar &shté t’u tregojé paléve g€ ato jané dégjuar, si
dhe u jep mundésiné atyre ta kundérshtojné até. Vendimi gjygésor, né ¢cdo rast, duhet té jeté logjik,
i rregullt né formé dhe i garté né pérmbajtje. Né térésiné e tij ai duhet konsideruar si njé unitet,
né té cilin pjesét pérbérése jané té lidhura ngushtésisht mes tyre dhe ato duhet té jené né shérbim
dhe funksion té njéra-tjetrés. Argumentet e pjesés arsyetuese duhet té jené té bazuara dhe té
lidhura logjikisht, duke respektuar rregullat e mendimit té drejté, dhe duhet t& formojné njé
pérmbajtje koherente brenda vendimit, i cili pérjashton ¢do kundérthénie ose kontradiksion té
hapur ose té fshehté (shih vendimet nr. 31, daté 29.05.2023; nr. 16, daté 16.03.2021; nr. 12, daté
19.03.2015 té Gjykatés Kushtetuese). Zbatimi i standardit té arsyetimit éshté vlerésuar nga
Gjykata, rast pas rasti, né varési té rrethanave konkrete té ¢éshtjes, duke analizuar nése vendimet
gjyqésore té kundérshtuara e kané pérmbushur né ményré té mjaftueshme detyrimin pér arsyetimin
e vendimeve té tyre. Detyrimi pér té respektuar kété standard ndryshon né varési té rrethanave té
céshtjes konkrete dhe natyrés sé vendimit dhe masa e arsyetimit varet nga natyra e vendimit né
fjalé (shih vendimet nr. 50, daté 18.10.2023; nr. 3, daté 23.01.2014; nr. 25, daté 10.06.2011 té
Gjykatés Kushtetuese).

29. Gjykata, duke mbajtur né konsideraté standardet e mésipérme kushtetuese né raport me
rrethanat dhe faktet e ¢éshtjes né shqyrtim, véren se kérkuesi ka paragitur padi né gjykatén

administrative té shkallés sé paré pér kthimin né vendin e méparshém té punés dhe pagimin e pagés

pér kohén e géndrimit pa puné padrejtésisht deri né ekzekutimin e vendimit té gjykatés, si té drejta
gé rrjedhin nga statusi i népunésit civil, né bazé té ligjit nr. 152/2013. Gjykata e shkallés sé paré
ka rrézuar padiné si té pabazuar né prova dhe né ligj, duke vlerésuar se marrédhénia juridike mes
paléve éshté njé marrédhénie pune e zakonshme, e cila ka pérfunduar me zgjidhjen e njéanshme
té kontratés sé punés nga punédhénési, pas pérfundimit té afatit t& njoftimit. Referuar edhe
vendimit unifikues nr. 19/2007 té Gjykatés sé Larté, respektimi nga punédhénési i kérkesave té
neneve 141, 143, 144 dhe 145 té Kodit té Punés, si rregull, passjell pérfundimin né ményré té
natyrshme té kontratés sé punés. Nga ana tjetér, gjykata e ka gjetur té pabazuar pretendimin e
kérkuesit se marrédhénia e tij e punésimit éshté marrédhénie shérbimi civil, duke arsyetuar se
referuar nenit 2 té ligjit nr. 152/2013 dhe aktit nénligjor té& nxjerré né zbatim té tij, vendimit nr.
142, daté 12.03.2014 té Késhillit t& Ministrave “Pér pérshkrimin dhe klasifikimin ¢ pozicioneve té
punés né institucionet e administratés shtetérore dhe institucionet e pavarura”, DPSHTRR-ja nuk
pérfshihej né asnjé nga institucionet e administratés publike, punonjésit e té cilave pérfitojné
statusin e népunésit civil dhe marrédhéniet e punésimit té tyre té konsiderohen si marrédhénie
shérbimi civil pér shkak té ligjit nr. 152/2013. Nisur nga kjo, mosmarréveshja e lindur ndérmjet
paléve, pér shkak té ndérprerjes sé kontratés sé punés, nuk mund té zgjidhet duke paragitur si shkak
ligjor ligjin nr. 152/2013. Po késhtu, gjykata ka arsyetuar se padia e kérkuesit ishte e pabazuar
edhe referuar dispozitave té Kodit té Punés, i cili nuk parashikon rikthimin né puné si njé e drejté
e punémarrésit gé mund té rivendoset me ané té padisé gjygésore.

30. Kérkuesi e ka kundérshtuar me ankim vendimin e gjykatés sé shkallés sé paré, me
pretendimin se ajo ka zbatuar gabim ligjin material, duke kérkuar gé mosmarréveshja té zgjidhej
sipas ligjit nr. 152/2013.

31. Mbi kété ankim, gjykata e apelit ka ndryshuar vendimin e gjykatés sé shkallés sé parg,
ka pranuar pjesérisht padiné, duke vendosur detyrimin e té paditurit, DPSHTRR-sé, té
démshpérblejé kérkuesin me 12 paga mujore pér zgjidhje té€ menjéhershme dhe té pajustifikuar té
kontratés sé punés sipas nenit 155, pika 3, té Kodit t& Punés, si dhe me pagesén e periudhés sé
pushimeve vjetore té vitit 2014, ndérsa ka rrézuar padiné pér kérkimet e tjera. Gjykata e apelit ka
arsyetuar se gjykata e shkallés sé paré edhe pse i ka cilésuar sakté faktet dhe veprimet e lidhura
me mosmarréveshjen, nuk ka identifikuar dispozitat e detyrueshme pér t’u zbatuar prej saj né

funksion té zgjidhjes sé drejté té céshtjes, né kuptim té nenit 17, pika 2, té ligjit nr. 49/2012, Sipas

saj, analiza e pretendimeve dhe prapésimeve té paléve ndérgjyqgése lidhur me konfliktin mes tyre
duhej t’u pérmbahej kufijve té shqyrtimit gjyqgésor, té pércaktuar né nenin 37, pika 1, té kétij ligji.

32. Gjykata e apelit ka arritur né pérfundimin se kérkuesi nuk ka fituar statusin e népunésit
civil sipas ligjit nr. 152/2013, i cili nuk éshté i zbatueshém né rastin konkret dhe se marrédhéniet
e punés mes paléve rregullohen nga Kodi i Punés, ¢ka nuk pérligjte ankimin e kérkuesit pér
pavlefshmériné e aktit té largimit nga puna dhe zgjidhjen e pasojave té kétij akti pérmes rikthimit
né detyrén e méparshme dhe pagimin e pagés deri né rikthim, referuar edhe vendimit unifikues nr.
7/2011 té Gjykatés sé Larté. Megjithaté, ajo ka vérejtur se sipas vendimit nr. 190/2014 té Kolegjit
Administrativ té Gjykatés sé Larté, pavarésisht ményrés sé formulimeve té kérkimeve né padi dhe
né aktet e tjera té procesit “kundérshtim akti administrativ”, “detyrim pér rikthim né puné” etj,
kéto kérkime kané lidhje me pretendime gé burojné nga marrédhénia e punés dhe né kéto kushte
éshté detyré e gjykatés té hetojé né lidhje me to dhe té zgjidhé pasojat pérkatése. Mbi kété bazé,
gjykata e apelit éshté shprehur se mban né vémendje se, pavarésisht ményrés sé ndértimit té
mbrojtjes nga kérkuesi, konkretizuar né€ kérkimet pjesé e objektit té padisé, ajo do t’i referohet, né
rastin konkret, zbatimit té dispozitave té Kodit t& Punés, me qéllim gé, mbi bazén e tyre té zgjidhé
konfliktin mes paléve ndérgjygése. Ajo gjykaté ka argumentuar se mosrespektimi i afatit té
zgjidhjes sé kontratés sé punés, né kushtet e ekzistencés sé njé kontrate pune pa afat té caktuar dhe
té njé shkaku gé nuk justifikon zgjidhjen e menjéhershme té saj, vlerésohet se pérbén rrethané té
mjaftueshme pér démshpérblimin e paditésit né bazé té nenit 155/3 té Kodit té Punés. Gjithashtu,
ajo éshté shprehur se respektimi i afatit t& njoftimit dhe kryerja e lejes sé zakonshme pérbéjné dy
té drejta pér punémarrésin e rrjedhimisht dy detyrime pér punédhénésin, té cilat, si té tilla, duhen
pérmbushur né ményré té pavarur nga njéra-tjetra. Koha gé i korrespondon afatit té njoftimit té
zgjidhjes sé kontratés sé punés nuk mund té shérbejé njéherésh si periudhé kohe gjaté sé cilés
punémarrési duhet té kryejé edhe lejen e zakonshme.

33. Kundér vendimit té gjykatés sé apelit, pér pjesén e pranuar té padisé, pala e paditur né
proces ka ushtruar rekurs né Gjykatén e Larté, duke pretenduar se ai éshté marré né zbatim té
gabuar té ligjit material, pasi né zgjidhjen e marrédhénies sé punés jané respektuar dispozitat e
Kodit té Punés lidhur me afatet e njoftimit dhe procedurén dhe se ndérprerja e tyre nuk éshté béré

né ményré té menjéhershme dhe té pajustifikuar, por né pérfundim té afatit té njoftimit.

34. Kolegji Administrativ i Gjykatés sé Larté, né dhomén e késhillimit, ka prishur
vendimin e gjykatés sé apelit, duke 1éné né fugi vendimin e gjykatés sé shkallés sé paré, me té cilin
padia e kérkuesit éshté rrézuar né térési, duke vlerésuar se rekursi pérmbante shkage nga ato té
parashikuara nga neni 58 i ligjit nr. 49/2012, té cilat, nga njéra ané, bénin té cenueshém vendimin
e gjykatés sé apelit dhe, nga ana tjetér, conin né Iénien né fuqi té vendimit té gjykatés sé shkallés
Sé paré, por me arsyetimin e duhur. Kolegji Administrativ e ka gjetur té drejté e té bazuar né ligj
pérfundimin e gjykatés sé shkallés sé paré se marrédhénia e punésimit mes paléve nuk ishte
marrédhénie administrative e shérbimit civil dhe se paditési nuk gézonte statusin e népunésit civil
sipas ligjit nr. 152/2013, por vetém mbi kété premisé vlerésimi nuk mund té rrézohej padia e tij.
Edhe pse gjykata e apelit ka mbajtur té njéjtin géndrim, ajo ka vijuar gjykimin duke e zgjidhur
mosmarréveshjen bazuar né njé shkak tjetér ligjor, té papretenduar nga paditési (kérkuesi), duke u
bazuar né dispozitat e Kodit t€ Punés, géndrim ky qé shkelte nenet 17, pikat 1, shkronja “c” dhe 2,
35 dhe 37, pika 5, té ligjit nr. 49/2012, si dhe nenet 2, 6, 14, 16, 18, 19 dhe 28 t&€ KPC-sé.

35. Kolegji Administrativ i Gjykatés sé Larté ka evidentuar se padia éshté mjeti juridik gé
gjeneron procesin civil ose administrativ dhe vendos kufijté e juridiksionit té shqyrtimit gjyqésor,
pér rrjedhojé gjykatat nuk mund té vendosin ultra petita dhe njékohésisht jané té detyruara té
shqyrtojné, té shprehen dhe té disponojné pér até gé i kérkohet. Nisma pér té filluar procesin i
takon paditésit, sepse gjykata nuk procedon veté dhe nuk merr né shqyrtim njé mosmarréveshje
nése kété nuk e kérkon i interesuari. Mbi kété bazé, Kolegji Administrativ ka konstatuar se padia
e kérkuesit ka si objekt dhe shkak ligjor kérkimin pér rikthimin né punén e méparshme dhe pagimin
e pagés deri né momentin e rikthimit né puné, mbi pretendimin se gjaté marrédhénies sé punés ka
fituar statusin e népunésit civil né bazé té ligjit nr. 152/2013, géndrim té cilin kérkuesi e ka
parashtruar edhe né ankim. Sipas kétij Kolegji, gjykata e apelit, pavarésisht se ka konkluduar se
kérkuesi nuk gézon statusin e népunésit civil dhe se marrédhénia e punés rregullohet nga Kodi i
Punés, ka vendosur Kkryesisht pér pranimin pjesérisht té€ padisé, pa pasur kérkim nga paditési
(Kérkuesi) pér zbatimin e neneve 143, 144, 153 dhe 155 té atij kodi pér njohjen/dhénien e
shpérblimeve pérkatése, ndérkohé gé ai nuk ka kérkuar né gjykimin né shkallé té paré ndryshimin
e shkakut ligjor dhe objektit té padisé sipas nenit 185 té KPC-sé, si dhe nuk ka parashtruar né
ankim pretendime lidhur me moszbatimin nga ajo gjykaté té njohjes/dhénies sé shpérblimeve. Né
tilla rrethana, sipas Kolegjit, prezumohet se kéto pretendime kané réné né dekadencé né bazé té

nenit 459 té KPC-sé, edhe sikur pretendimi nga paditési (kérkuesi) té jeté ngritur né formén e
shpjegimeve gjaté gjykimit né shkallé té paré dhe jo me mjetin e duhur procedural.

36. Kolegji Administrativ i Gjykatés sé Larté ka vlerésuar se gjykata e apelit nuk mund té
shprehej tej kérkimeve né padi dhe né objektin e ankimit, dhe se duke vepruar ultra petita partium,
pa pasur autorizim té shprehur ligjor, ajo nuk pérmbush mé rolin e saj si njé arbitér i paanshém,
pasi krijohen premisa pér pamundésiné objektive pér palén tjetér té realizojé mbrojtje ligjore né
gjykim. Gjykata nuk mund té shprehet kryesisht pér pasojat e zgjidhjes sé kontratés sé punés pa
disponimin maksimal dhe ekskluziv né padi, nga ana e paditésit punémarrés, ndérkohé gé referimi
I béré nga gjykata e apelit né vendimin nr. 190/2014 té Gjykatés sé Larté dhe vendimit unifikues
nr. 7/2011, nuk éshté njé zbatim i duhur i kétyre vendimeve. Kolegji Administrativ éshté shprehur
se éshté detyré funksionale e gjykatés administrative té identifikojé sakté ligjin gé rregullon
marrédhénien e punésimit né administratén publike dhe té pércaktojé se mosmarréveshja e lindur
rregullohet sipas dispozitave té Kodit té Punés né raport me ligjin nr. 152/2013, por shpérblimi i
pércaktuar né dispozitat e atij kodi duhet té njihet/jepet vetém mbi bazén e kérkimit té
punémarrésit, pérfundim Ky gé arrihet pérmes interpretimit pajtues midis parimeve té gjykimit
administrativ me ato té gjykimit civil.

37. Duke iu rikthyer céshtjes konkrete né shqyrtim, Gjykata véren se Gjykata e Larté,
pavarésisht se éshté véné né Iévizje mbi rekursin e palés sé paditur, nuk e ka shqyrtuar ¢éshtjen
brenda shkageve té parashtruara né té, sikurse pércakton neni 473/a, paragrafi i paré, i KPC-sé,
dispozité kjo e zbatueshme edhe pér shqyrtimin e mosmarréveshjeve administrative. Kjo dispozité
mishéron parimin e sé drejtés procedurale non ultra petita partium, gé né kété rast nénkupton se
Gjykata e Larté nuk mund té shqyrtojé céshtje (té ligjit) gé nuk ngrihen nga palét né rekurs, rregull
ky gé pércakton edhe kufijté e juridiksionit rishikues té saj. Megjithaté, si pérjashtim, ajo lejon
zgjerimin e shqyrtimit té céshtjes nga Gjykata e Larté pértej kufijve té rekursit, vetém atéheré kur
ligji e parashikon ndryshe. Pavarésisht késaj, Gjykata e Larté nuk ka arsyetuar né kété drejtim,
duke mos treguar se pérse ishte pérpara rastit pérjashtimor gé i jep té drejté asaj, pra e lejon pér
zgjerimin e shqyrtimit té ¢céshtjes pértej kufijve té rekursit gé e kishte véné né lévizje.

38. Po késhtu, Gjykata véren se zgjerimi i shqyrtimit té ¢céshtjes nga Gjykata e Larté pértej
kufijve té rekursit ka té béjé me njé ¢éshtje, e trajtuar prej saj si céshtje ligjore, pér té cilén kérkuesit
nuk i éshté kérkuar té shprehet. Konkretisht, Gjykata e Larté, né seancén gjyqésore té zhvilluar né

dhomén e késhillimit, ka véné né diskutim kryesisht nése pérmes padisé sé tij kérkuesi ka kérkuar
zgjidhjen e atyre pasojave nga ndérprerja e marrédhénieve té punés pér té cilat gjykata e apelit ka
disponuar né favor té tij, duke arritur né pérfundimin se né fakt ato nuk jané kérkuar.

39. Gjykata véren se pércaktimi i garté i objektit té padisé dhe né kété kuptim i objektit té
mosmarréveshjes éshté parakusht pér fillimin e procesit gjygésor dhe pér shqyrtimin e padisé. Né
rastin konkret, gjykata e shkallés sé paré, fillimisht, nuk ka vlerésuar gé objekti i mosmarréveshjes
sé parashtruar pér zgjidhje nga kérkuesi té keté gené i errét ose i pagarté. Ajo e ka shqyrtuar pading,
duke arritur né pérfundimin se pér shkak té ndérprerjes sé marrédhénieve té punés, kérkuesit nuk
i ka lindur ndonjé e drejté gé mund té rivendosej gjyqésisht, qofté sipas ligjit té vecanté (nr.
152/2013), ashtu dhe sipas Kodit té Punés. Gjykata e apelit mé pas, pavarésisht ményrés sé
ndértimit té mbrojtjes nga kérkuesi, konkretizuar né kérkimet pjesé e objektit té padisé, duke u
mbéshtetur né praktikén gjyqésore té Gjykatés sé Larté (Kolegjit Administrativ), né trajtimin e
rasteve té ngjashme (né té cilat jané béré referime edhe né vendimet unifikuese nr. 7/2011 dhe nr.
3/2012), ka vlerésuar té zbatojé dispozitat e Kodit té€ Punés me géllim zgjidhjen e mosmarréveshjes
mes paléve ndérgjygése, duke i njohur kérkuesit, sipas kétij kodi, té drejtén e shpérblimit pér shkak
té ndérprerjes sé marrédhénieve té punés. Né rekursin e saj pala e paditur nuk ka parashtruar ndonjé
kundérshtim pér objektin e mosmarréveshjes té zgjidhur nga gjykata e apelit, ndérkohé gé kérkuesi
éshté pajtuar me géndrimin e asaj gjykate, duke mos paraqitur rekurs ndaj vendimit té saj dhe as
kundérrekurs ndaj rekursit té palés sé paditur. Né kété kuptim, pér ¢éshtjen e véné né diskutim nga
Gjykata e Larté, pra nése pérmes padisé éshté kérkuar ose jo shpérblim pér ndérprerjen e
marrédhénieve té punés, kérkuesit nuk i jané kérkuar mé paré sgarime specifike, ndérkohé qé
gjykatat e faktit, né vecanti ajo e apelit, ka pranuar se nga ai &shté kérkuar njé shpérblim i tillé.

40. Gjykata, pa marré pérsipér té vlerésojé njé céshtje té tillé, véren se ligji procedural civil
dhe pikérisht neni 473/a, paragrafi i dyté, i KPC-s€, pércakton se kur Gjykata e Larté vé né
diskutim céshtje té ligjit, té cilat merren né shqyrtim kryesisht dhe pér té cilat palét nuk kané
paragitur mé paré mendimin e tyre, pérpara shqyrtimit urdhérohet njoftimi i paléve dhe caktohet
afati pér depozitimin e parashtresave té tyre pér ato ¢éshtje té ligjit té véna né diskutim. Né rastin
né shqyrtim, Gjykata e Lart€ nuk rezulton t’i keté kérkuar paraprakisht mendim kérkuesit pér
céshtjen e véné nga ajo né diskutim kryesisht, ndérkohé qé kérkuesi, referuar parashtrimeve né
kérkesé, ka argumentet e veta né lidhje me kété ¢céshtje. Nga ana tjetér, né kontekst té rrethanave

té rastit né shqyrtim dhe né raport me detyrimin ligjor si mé lart, Gjykata e Larté nuk ka arsyetuar
as se pérse né kété rast marrja paraprakisht e mendimit té paléve, né vecanti nga kérkuesi, nuk ka
gené i detyrueshém, pra se nuk gjente zbatim neni 473/a i KPC-sé.

41. Gjykata ¢mon se zgjerimi i kufijve té céshtjes dhe né kété kuptim i kufijve té
juridiksionit, i shogéruar me mungesén e arsyetimit né kété drejtim, si dhe mosdhénia mundési
kérkuesit pér té parashtruar mendimin e tij pér njé ¢éshtje gé ka rezultuar thelbésore pér ményrén
e zgjidhjes sé mosmarréveshjes nga Gjykata e Larté, zgjidhje kjo né disfavor té tij, i ka cenuar atij
té drejtén pér proces té rregullt ligjor né drejtim té sé drejtés pér t'u gjykuar nga njé gjykaté e
caktuar me ligj, sé€ drejtés pér t’u mbrojtur dhe dégjuar, krahas standardit té arsyetimit té vendimit
gjyqésor né kushtet e mosparashtrimit té arsyeve pér kéto aspekte ligjore té procesit té zhvilluar
prej saj.

42. Gjithashtu, Gjykata véren se vendimi i Gjykatés sé Larté nuk paragitet konsistent, pasi
i mungon koherenca né dy drejtime. Sé pari, nga njéra ané, ajo pohon detyrimin e gjykatés sé apelit
pér respektimin e parimit té sé drejtés procedurale non ultra petita partium, pra pér t& mos u
shprehur tej kérkimeve né padi dhe né objektin e ankimit té palés/paléve, kurse, nga ana tjetér, ka
zgjidhur mosmarréveshjen mes paléve pér pretendime gé nuk jané ngritur né rekursin e palés sé
paditur, duke mos arsyetuar né lidhje me respektimin e kétij parimi nga veté ajo. Sé dyti, ajo, nga
njéra ané, pohon se arsyetimi i vendimit té gjykatés sé shkallés sé paré nuk éshté ai i duhuri, si dhe
se argumenti i pérdorur prej saj nuk éshté i mjaftueshém pér rrézimin e padisé sé kérkuesit, ndérsa,
nga ana tjetér, ka vendosur Iénien né fugi té vendimit té asaj gjykate. Pér mé tepér, Gjykata e Larté
ka marré pérsipér té plotésojé arsyetimin e vendimit té gjykatés sé shkallés sé paré, ku argumenti
shtesé i pérdorur prej saj éshté njé argument procedural, pikérisht mungesa e atyre kérkimeve
konkrete né padi, argument ky qé kurrsesi nuk ka té béjé me bazueshmériné né themel té padise.
Gjykata véren edhe mungesé arsyetimi né vendimin e Gjykatés sé Larté pér sa ajo shprehet se
referimi i béré nga gjykata e apelit né vendimin nr. 190/2014 té Gjykatés sé Larté dhe vendimit
unifikues nr. 7/2011, nuk éshté njé zbatim i duhur i kétyre vendimeve, ndérsa ka anashkaluar té
tregojé arsyet se pérse gjykata e apelit ka gabuar né pérfundimin e arritur mbi bazén e késaj
praktike gjygésore. Pér mé tepér, ky moment lidhet pikérisht me ¢éshtjen e véné né diskutim
kryesisht prej saj dhe, si i till&, nuk mund té anashkalohej vetém me parashtrimin e géndrimit pér
rastin né shqyrtim, pa marré pérgjigje mjaftueshém trajtimi i béré nga gjykata e apelit né kété

drejtim dhe pér té cilin palét nuk kishin paragitur kundérshtime. Pér rrjedhojé, Gjykata ¢mon se
edhe né kété drejtim, arsyetimi i vendimit té Gjykatés sé Larté nuk pérmbush mjaftueshém
standardet kushtetuese té arsyetimit té& vendimit gjygésor.*

43. Né pérfundim, Gjykata vleréson se pretendimi i kérkuesit pér cenimin e sé drejtés pér
proces té rregullt ligjor, né drejtim té sé drejtés pér t’u gjykuar nga njé gjykaté e caktuar me ligj,
Sé drejtés pér t'u mbrojtur dhe dégjuar, si dhe standardit t€ arsyetimit t€ vendimit gjyqésor &shté i

bazuar, sipas arsyetimit t& mésipérm té kétij vendimi, ndaj kérkesa pranohet?,

PER KETO ARSYE,
Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t&€ Kushtetutés, si dhe neneve 71 dhe 72 té ligjit nr. 8577, daté¢ 10.02.2000 “Pér
organizimin dhe funksionimin ¢ Gjykatés Kushtetuese té Republikés sé Shqipérisé”, t€ ndryshuar,

me shumicé votash,

VENDOSI:
1. Pranimin e kérkesés.
2. Shfugizimin e vendimit nr. 00-2022-2649, daté 03.11.2022 té Kolegjit Administrativ
té Gjykatés sé Larté.
3. Dérgimin e céshtjes pér rishgyrtim né Gjykatén e Larté.

Ky vendim éshté pérfundimtar dhe hyn né fugi ditén e botimit né Fletoren Zyrtare.

Marré mé 07.11.2023
Shpallur mé 07.12.2023

! Gjyqtaret Holta Zacaj dhe Fiona Papajorgji pér kéto argumente votuan pér pranimin e kérkesés vetém pér sa i takon
cenimit té standardit té arsyetimit té vendimit gjygésor.

2 Gjyqtarja Elsa Toska votoi pér rrézimin e kérkesés me argumentet se: (i) nuk ka cenim té standardit té gjykatés sé
caktuar me ligj, pasi Gjykata e Larté ka ushtruar kompetencat brenda kufijve kushtetues té interpretimit té ligjit
material dhe procedural dhe pér rrjedhojé té lidhur me kété konkluzion nuk ka cenim as té sé drejtés pér t’u mbrojtur
dhe pér t’u dégjuar; (ii) nuk ka cenim té standardit t& arsyetimit, pasi nuk konstatohen shkelje té nivelit kushtetues t&
alogjizmit, pamjaftueshmérisé né analizén e ¢éshtjes ose té arbitraritetit t& dukshém té interpretimit té ligjit, aq sa
vendimi objekt kundérshtimi té jeté i cenueshém pér kéto shkage.

